
హితవు మీఱఁగ భాగవతుల మేల్వేసాల

            వింత గన్గొనుచుండెఁ గొంతసేపు

మద్దెలమ్రోయంగ గుద్దఁ ద్రిప్పుచు నాడు

            నింతిఁ గన్గొనుచుండెఁ గొంతసేపు.



	 







	గీ.	
మంచ మెక్కి యొక్కతెతోడ మదనకదన

మెంతయును జేయుచుండెను గొంతసేపు

తమలము మెసంగి పొగచుట్ట త్రాగిఁ గొంత

సే పతం డంత నెం దేఁగెఁ జెప్ప రమ్మ.

	క.	
ఏ లంజె యింటి కేఁగెనొ

యే లీలావతిని బలిమి నెనయించెనొ తా

నేలాగు మాయ మయ్యెను

నీలాద్రినృపుండు కామినీలోలుఁ డహా.

	క.	
వేంకటశాస్త్రులయజ్ఞము

పొంకము చూడంగ లేచిపోయెనొ లే దా

వంకఁ బులి మ్రింగిపోయెనొ

జం కయ్యెడిఁ జెప్ప రమ్మ జవ్వనులారా.

            మా సామిఁ జూపరే మ్రాకులార

సన్నకసన్న నే సకిఁ గూడియుండెనో

            మా ఱేనిఁ జూపరే మద్దులార

వేఁపులఁ బట్టుక వేఁటకుఁ బోయెనో

            మా దొరఁ జూపరే మడుఁగులార

యిందఱ భ్రమియించి యేటికిఁ బోయెనో

            మా రాజుఁ జూపరే జారులార.



	 







	గీ.	
మమ్ము నేలిన నీలాద్రిమనుజవిభుఁడు

పూలపాన్పునఁ బెనునిద్ర పోయిపోయి

లేచి యొక్కరుఁడును మా కగోచరముగ

నెచ్చట నడంగెఁ జెప్పరే పచ్చులార.

		 ఈ పేజీలో చివరి మార్పు 20 జూన్ 2022న 11:29కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

